
شه وان شیعر هێلانه یه 

بێ تۆ نه خشه ی ئه م جیهانه 

بێ ڕه نگه  و هه م بێ ده ریایه 

بێ تۆ هه موو وه رزی ساڵان

پاییزێكی كشوماته،  بێ هه رایه 

بێ تۆ ئازیز ژیان ڕه شه  و ساڵ نه هاته 

بێ تۆ ژیان دورگه یه كی پڕ له  خه م و كاره ساته !

2

هه موو شه وێ ده رگای چاوم 

له  ئه ستێره ی فرمێسكه كان ئه كه مه وه 

هه موو شه وێ به قه د ئاوی ڕووباره كان

دڵی ڕه نجام به  پشكۆی شیعری غه ریبێك ئه ده مه وه 

شیعر گوڵه ، شیعر ئاوه ، شیعر پاكه  

شیعر هێلانه ی ته مه نی

ڕێبوارێكی سه رهه ڵگری دوای خاكه 

شه و درێژه  من و خێڵی ڕووباره كان 

ئیتر ئه و ناوه  جێ دێڵین

یا ژیان كۆتایی دێت و 

یا چه پكێ خونچه ی خۆر دێنین 

په رده ی شه رمی په نجه ره كه تم لێ لاده 

له  دره ختی چاوانی تۆ

ڕه نگ په ڕیوم هێلانه یه كی خۆم ئه وێ

گشت ئێواران، چه ند دووربم بۆ لات بێمه وه 

شه وان له  باوه شی نه رمى خه مبه ری تۆ

بۆ دوا هه واری چاوانت كۆچ بكه م و قه ت نێمه وه 

له  لاپه ڕه ی عیشق و خه ما

1

وتیان برین 

چه ند هه نگاوی ته مه ن بنێته  ناو چاوی ڕه شی مه رگ

به ڵام هه ر عاشقی نیگای داو و ده رمان و تیماره 

وتیان هه ور چه ند سیمای ته ڵخى بنوێنێ

به ڵام گیانه 

زه وی تێنوو هه ر عاشقی دڵۆپه  ئاوی بارانه 

2

عاشق ئه ڵێ ڕێگه  بۆ دورگه ی لێوی ئه و

به قه د ته مه ن دوورو درێژ بێ هه ر ئه یبڕم

ئه دگاری چاو چه ند بڵند بێ

ئه بێ بیكه م به هه وارگه  و ئێشكی غه ریبی لێ بگرم

عاشق هه ر چه ند له ناو كڵپه ی عه شقی خۆیا

بمرێت و هه م بتوێته وه 

سه د ئه وه نده  و هه زارباره  تێ هه ڵئه چێ و ئه توێته وه 

گیانه  شیرین هه موو شه وێ كه  ئه ستێره  چاوبازه كان

له  باوه شی ئاسمانێكی پان وبه رین ڕائه كشێن

گه ڵای دار و دره خته كان

له  جیهانێكی بێ ده نگی، به سه ر يه كا دائه خشێن

با ئه نوێت و ڕووبار له  شه پۆڵ كپ ئه بێ و دائه كه وێ

به ڵام گیانه  نازه نینم، دڵی هه ڵچووم وه كو ئه وان

بێ مه رگی ناو باوه شی تۆ

قه ت چاو لێك نانێ و ناخه وێ

په پوله یه  و به سه ر هه ستی لێكدانه وه ما ئه سوڕێ و

قه ت ناسره وێ



12

4

ئه ی ئه و خه مه ی له گه ڵ بوونما

ڕه گت له ناو دڵ و گیانی من ڕواوه  

تۆ خوێنیت و له  شاده ماری من ئه جمێی

تۆ گوڵیت و له ناو دڵی مندا ئه ڕوێی

له  هه ر كاتێ خه م لێم دووربێ 

من ئه و كاته  زامار ئه بم

له  هه ر كاتێ خه م لێم ون بێ 

من ئه و كاته  خه مبار ئه بم

خه م به هاره  و خه م هه تاوه 

خه مه  و له ناو دڵی منا

سه دان هه زار ده ستگیرانه  و لێشم ونه 

خه مه  و له ناو كێڵگه ی بیر و تاسه ی تێنووم

ڕووبارێكی به بێ بنه 

پشوودان

ئاگاداربه  كۆتره كانی ئه م هه واره 

نووستوون بێداریان مه كه وه 

هه ر كۆترێ كۆچه ری ڕێیه كی سه خته 

هه ر ڕێگایێ 

بۆ كێڵگه یه كی پڕ چه قۆی به فربه خته 

نووستوون بێداریان مه كه وه 

ئه م كۆترانه  خه می منن 

خه می چاوی یاره كه من

ئه م كۆترانه  خه می ئێوه  و شاره كه من

لێیان گه ڕێ تا به  ڕه وه  سه ر هه ڵئه گرین

بۆ چاوی تیشكێ له  خۆری پێكه نینمان

سه دان ده ریاچه ی خه م ئه بڕین

یا ئه م خه مه  له  گۆڕ ئه نێین

یاخود هه تا مردن ئه فڕین!

به رزیی

من له  ناخی چاوه كانتا ڕه شماڵی گیانم هه ڵداوه 

هێشتا غه ریبی چاووتم 

ڕه گ و ڕیشه ی برینم 

تێكه ڵ به خاكی تۆ بووه 

هێشتا من شه یدای گه یشتن 

به ناونیشان و ناووتم

قه د و باڵای شاخه كانت 

به هێزترن له وه ی كه وا 

ده نگی ناسازی ڕه شه با بیهه ژێنێ

په لكه  مێوه  سه وزه كانت

گه وره ترن له وه ی كه وا

پاییزی كاڵی ئه م سه ده  تفت و تاڵه  بیوه رێنێ!

سۆراغ

بمناسه وه ، به دڵ، به گیان، به ڕه نگ و بۆ

ئه م ئه ستێرانه  ئه بینی؟

ماچی من و گه ردنی تۆن

ئه م ڕووبارانه  ئه بینی؟

هه ناسه ی گۆرانی من و شه پۆله كانیشی 

دڵی هه ڵپه ڕكێی تۆن

ئه م چۆله كانه  ئه بینی؟

هه موو نامه ی په نجه ی منن 

به دوای نیگات هه ڵفڕاون

ئه م هه موو كانییه  وشكانه ی 

بنار چیا به دی ئه كه ی؟

هه مووی ئاهی سه ردی منن

له  پاش كۆچی كۆتایی تۆ سه ربڕاون

وه رزێكی گران

ئای ئه م گۆڕه  به رد و داره 

چه ند هێمن و چۆڵ و هۆڵه 

ئای چه ند كۆرپه ی سه ربڕاوی وا به كۆڵه !

سه یركه ن چۆن

زریان چاوی برینی ڕه ز ئه كاته وه 

سه یر كه ن چۆن لێواری داس

دڵی گوڵه  گه نمه كانی ئه م هه واره  ئه داته وه 

ئای چه ند چۆڵه  

كێیه  بتوانێ غه ریبی ئه م هه واره 

وه رزێ بۆ دوا بباته وه 

دڵێكی سووتاو

جاران گیانه  كه  من هۆنراوه م ئه نووسی و 

چاوانی تۆش ئه یخوێنده وه 

جاران گیانه  كه  من شمشاڵی كۆچێكی 

شه و به  كێوانم لێ ئه دا و

تۆش گوێی ئارامت ڕائه گرت

دووری ڕێگام له  یاد ئه كرد

خه می هه موو ئه م جیهانه م 

له  باوه شی تۆدا ئه مرد

ئێستاش خێڵی چاوانی تۆ 

له ناو له پی مێرگی ده ستم

كۆچیان كرد و جێیان هێشتم

من ئێستاكه  

هه ر ده فته ری ته نهایی خۆم ئه خوێنمه وه 

ئای چه ند ته نیا و خه م هه ڵگرم

ئاخر له گه ڵ كاروانی كۆچی تۆ نه بێ

گیانه  بۆ كوێ سه ر هه ڵگرم؟                       

خه رابات

تۆ تریفه ى  گوڵ و مانگی من بووی ئازیز

هۆنراوه م له به رتا ئه لاواوه  و 

چاوی وشه كانی ئه ڕشت

تۆ چه می خووڕه  و ئارام بووی

من به ركۆڵه ی خه مه كانم تیا لێك ئه نا و

شه وانی ڕه شم تیا ئه كوشت

كوا ئه و ڕێگه  و ئه م ڕێبواره 

كوانێ ئه و چین و ماچینه ؟

هه مووی ئێستا گوندێكی گیان هه ڵقڕچاوه 

دره ختێكی خاپوور و دڵ پڕ برینه 

په رژینه  ئاخ

ئێ به م شه وه  تۆ چیت ئه وێ؟

نه  من مه رگ و نه  تۆ ژینی

ئه وه ی هه مانه  و نیمانه

من سه ر ته ڵی خه مه كان و 

تۆش له شێكی پڕ برینی!

ئه وه ی هه مانه  و نیمانه 

دوو چاوی عه شقی هه تاوه 

دڵیش هه ر وه كو گۆمی وان، پڕ گریانه 

كه چی هه موو ده وروبه رمان

تاسه  باران و زریانه !

په ڕیوه 

شه وان كاتێ له گه ڵ كزه ی هه ناسه ما ئێشك ئه گرم

په نجه ره ی ژوور ئه كه مه وه 

له و كاته دا من ئه مبینی

وه كو به فری لوتكه یه كی خۆر هه ڵمژیو ئه توایه وه 

وه كو پشكۆی ئاگردانی هه ژاره كان

هێندێ جار گه ش هه ڵئه گه ڕا

هێندێ جاریش ئه كوژایه وه 

من ئه مبینی وه ك ماندووێكی خۆر نه دیو

هه موو له شی پڕ برین بوو

له  ڕێگه ی هیچ سه فه رێكا

ده رگه ی له  ڕوو نه كرایه وه !

شاعیر

كێ هه یه  وه كو شاعیرێ

به دوای ته مه نی داڕژاو

شه وان چرای وشه ی نامۆ داگیرسێنێ

ئه ی كێ هه یه  له م جیهانه 

وه كو شاعیر هه ڵكڕووزێ

تا بزانێ بیركردنه وه  چه ند گرانه ؟

له گه ڵ خۆمدا

به خۆمم وت:

ئه ی شێتی وێڵ، به سیه  ئیتر

هه وری خه مى هۆنراوه ی سوور 

له  گه ردنت مه ئاڵێنه 

ئه وه ی نووسیت بارانی سه ر پاوانێك بوو

بۆ پاساری ڕه وسه ی دڵت

دره ختیله ی خه می هێنا

به سيه  ئیتر خۆت مه خه ره  

ژێر ئازاری هه موو داوێ

وتی ئاخر

چه ند بیر له و دارستانه ی شاخ ئه كه مه وه 

ئه گه ر بێ و واز له  ڕه وشه نی ڕه گ بهێنێ

وه كو ئه ستێره  دائه ڕژێ و

تۆوی مردنی خۆی ئه چێنێ!

وێرانی 

دارێ له  ڕه گی خۆی تۆرا

بۆ ناو كێوه كانی ئه ودیو سنووره وه  

سه ری هه ڵگرت

ده زووی غوربه تی ئه م سه ر زه مینه ی ئاڵانده دڵی و

گلۆره ی چه می زگماكی ناخی خۆی هه ڵكرده وه 

دوێنێش كه  بینیم 

له ژێر بێزاری و ڕه شه بای زریان

بۆ خاكی دایكی به چۆكی ئه دا و

ئه كڕووزایه وه  

له ژێر شاباڵی بێ سروه ی گریان!               

شوێنه وار

بۆ وا كپه ، وا شێواوه  ئه م ڕێ و بانه ؟

بۆ وا له  خه م داگیراوه 

ئاوا ماندوو و سه رگه ردانه 

دوای تۆ هه موو شوێنێك ئاوا كۆڵه واره 

دوای تۆ چاوی مانگی زه رد و ئه ستێره كان

بێ خه رمانه  و ڕێگاكانیش بێ ڕێبواره 

كێیه  دوای تۆ چرای ئارامی هه ڵبكات

كێیه  له  پاش ئاوابوونی خۆری بازووت

ببێت به گۆنای دیوارێك

نێڵێ ڕه شه با هه ڵبكات؟

ونبوونی تۆ، چه ند پڕ خه م و چه ند دژواره 

ئای چه ند كپه  له  دوای چاوت

ئه م ڕێ و بانه ، ئه م هه واره !

چڵه  پۆپه

جریوه ت بێ، ته شی ده مت 

خۆری له شی ماندوو بوونم ئه كا به داو

هه گبه ی ئه و گونده  دووره ی من

پڕ له  نامه ی سه وز ئه كات

قژی كیژۆڵه ی كه ناران ئه كاته وه 

بۆ تۆقه ی نه رمی خۆره تاو

دڵت بكه  به نێچیری خورپه ی گه رم

هه تا گه رووت گوڵه  عه شقی كێوه كانی 

له سه ر شین بێ

ده نگت مایه ی گریانی شه وانی وشه م ئه هۆنته وه 

به  هه وێرده ی سركی لیسى سینه ت بڵێ

گلێنه ی چاوم چه ك ئه كه م

چی تر ڕاوكه ری ته ماشای

ئاوێنه ی حه زی ڕابردووی خۆی بدوێنێ

ئه گه ر شه وان له  هۆنراوه م بپه ڕته وه 

كاتێك  بازنه كۆتی مه چه كت 

له نگه ر له  گه ردنم بگرن

ئیتر منیش چیڕۆكی درێژی شه وانم 

له  پرسه دا ئه تۆرێنم

شیرازه ی نێو ئه شكه وته بانی ئه و دڵه  و

هه زاران خه می بێ كه سیم ئه پچڕێنم

كه زیت ئه كه مه  دیوه خان

شه وان هۆنراوه ی ته نیایی 

ئه و كوێستانه ی تیا ئه خوێنم

كه  ئاسۆش سوور سوور هه ڵگه ڕا

له  گه ردنی خۆم و ده نووكی هۆنراوه م ده ئاڵێنم

نامه وێ دڵی شكاوت، ژه نگی غه ریبی هه ڵێنێ

تۆ نازانیت ئه ی نازه نین شووشه ی چاوت

ژانی چ هۆنراوه یه كی من ئه شكێنێ؟

ئه شق ئه وه نده  گه وره یه 

ژان و مه رگ و باران و خۆر ئه گرێته  خۆ

تۆش چاوگه ی هه موو عه شقێكی!  

خوداش كاتێ كه  ته نيايه 

له  هه راسانى و ماته مى ئه توێته وه  

خۆى له  خه نه ى ماچى فريشته يێ ئه گرێ 

گيان له  په لى هه وه س ئه خات 

شه ده و هه ورى ئاشقێكى هه ژار ئه دزێ و له سه ر ئه كات 

 به رده ئه ستێى چاوه ڕوانى لێك ئه خشێنێ 

كڵپه  چه رخى  هۆنراوه يه كى شاعيرێ پێ ئه كات و 

ورد ورد خۆى دائه گيرسێنێ 

به  كلكه شاخى ته مه ن و سه رگه ردانى هه ڵئه گه ڕێ 

ژانى دونيا ئه سووتێنێ

چرپه یه ك

بۆ نون

ئه ی مانگی دوور بریا هه ر ئه و كیژۆڵه  بای

نالی شیعری بۆ ئه نووسی

بێكه س له  شه وانی خه م و ژانی زه وی

بۆ تاكه  ژه مێكی مه ستی

ئه یكردی به  هاوده می خۆی

ئه ی كچی دوور بریا تۆش ئه و كچۆڵه  بای

منی به فر وه كو لوتكه  ئه مپه رستی

بریا هه ردوو باڵی خۆم بڕیبا

نه وه ك به دوای سه رابی چاوت فڕیبا

ئه وانه ی له  ناخه وه ن

ئای ئه گه ر بۆ تاكه  جارێ كه  بتوانم

چاوه ڕوانیم وه كو دڵۆپێ خۆره تاو داگیرسێنم

چه می هه ڵچووی ناو ئه و دڵه  و 

تاسه ی ته مه ن بنووسمه وه 

ئای ئه گه ر بۆ تاكه  جارێ بمتوانیایه 

خه می سینه م 

وه كو چه پكێ فه ریكی ئاسۆی ئێواران بگرتایه 

ورده  ورده  ڕاوی مامزی ته نهایی

ناو دوورگه ی له شی شه كه تی خۆم كردبایه 

ئه وسا ئه مزانی ڕوومه تی بیره وه ریم بۆ ئه سووتێ و

داری ته مه ن چۆن پیر ئه بێ

به ڵام هه رچی چاوه ڕوانی و خه م و عه شقه 

وه ك سێبه ر و شنه با وان

كه ی ده ستی كورتی شاعیرێ

له  پرچی كێوی هه وراز و 

لوتكه ی هه واریان گیر ئه بێ؟

ساته كانی ئه وین

دوێنێ ته مه نی درێژی ساڵه كانم

خۆری ئاوابوونیان ئه كوشت

له  بێشه ڵانی باوه شما وه كو چه پكێ داسی تێنوو

خوێنی چه ته ی ماندووبوونی خۆیان ئه ڕشت

ساته كان ئه بوونه  سه ده

حه سانه وه ی ڕێگه ی دووری خۆیان ئه مژت

ئه و ده مانه ش به دیار ڕوومه تی سووتاوی

گه رمه  تیشكی هاوینانی ڕه نجبه ریتا

تۆڕی هه موو به نده ره كان ئه نێمه وه 

ساڵم بۆ ناگیرێته وه

كات وه كو به فرێكی ماندوو 

بۆنی برینی تۆ ئه كا

به ناو چاوما ڕائه بوورێ و ئه توێته وه .

هه ڵۆ

وه ك ئاگرێ، منداڵه  بێ چه تره كانى 

ژێر هه وری ئێواره  به فرێ بیكه نه وه 

چنگێ عه شق و خۆشه ویستیت بۆ جێهێشتین

كه مه ربه ندی كێله  مێژووی خۆره تاوت بۆ جێهێشتین!

ئه گه ر تاكه  مه لێك بووایت

دره خته كان له  گۆنای گه ڵا ئه تۆران

ئاڵای پاییزیان هه ڵئه كرد

ئه گه ر ته نها شه پۆلێك بووایت

ڕووباره كان شه خته ی ژانی هه ڵنه چوونیان له به ر ئه كرد

به ڵام چی بكه م

خووڕه  چه مێكی سه رپشتی ته مه نی ئه م كوێستانانه ی

مینای چاوی لوتكه كانت بێ بینایی

گوڵی سووری كارێزه یان ئه درێ له  یه خه ی ته نیایی

ڕۆژێ نووسیت ڕۆڵه  هێمن كه  گه وره  بوویت

چرا له  شه وی هه ژاران داگیرسێنه 

په نجه ره ی دڵ له  ڕه شه با نه كه یته وه 

مه نوو ڕۆڵه

خه و كوخته ی چاو كلیل ئه دات

له نگه ری بوون له  چاپی مه رگ و ژان ئه دات

مه نوو ڕۆڵه 

چونكه  نووستن دڕنده یه ، ئه گه ر شه و خۆری به دوا نێ

لوتكه  تۆقه ی ئه ستێره كان له  پرچی سپی خۆی نه دا

شه وسوار

ته مه ن وه كو ئاوی جۆگه  و ڕووباره كان 

ئه ڕوات و ناگه ڕێته وه 

وه ره  هه تا چاومان ته رمی ڕوانینیان هه ڵگرتووه 

له ناو بۆته ی مانگه  شه وانی سه رشێتا بتوێینه وه 

ئاگادار نیت من چۆن چاوم 

وه ك دوو هه ڵۆی دڵ بریندار

به شوێن دوورگه ی له شی تۆدا ئه خولێته وه 

ئه وه نده ی تۆ دوور ئه بینی و 

هه وری ئارامی شه وانم ئه بارێنی

ئه وه نده  تۆ له ناو مێرگی غه ریبیما

چرای كۆچی خۆت پێ ئه كه یت

بێ ده نگی دائه گیرسێنی

ئه وه نده  خه م له  دڵمایه 

ئه وه نده ی تۆ ڕووباره كان ئه دوێنی و

ورده  حه ز و چرا شه وی نازه كانت

وه ك نه رمه  بای ئێوارانی بناره كان 

ئه ڕوا و له گه ڵ خۆیا ئه مبات

ئه وه نده  من ئه سووتێم و

بسكی ڕه شت ئه مگرێت و 

له  سێداره ی شه وم ئه دات

تۆ نازانیت چۆن ئه كوژرێم؟

دوێنێ كاتێ ئاسۆ بوخچه ی ئێوارانی ئه كرده وه 

تۆش دڵمت وه ك ته ڵه  كرۆسكێ

له  دارستانی له شمدا به ردایه وه 

وه كو ڕه وه  چۆله كه یێ

ئاگری تاسه  و فڕینت به ردایه  ڕه زی ته مه نم

ورده  ئێشی شوێنه وارت له ناو دڵی مندا باراند

دوا لاپه ڕه ی جێ هێشتنت هه ڵدایه وه 

ئه ی تۆ ڕووبارت خۆش ناوێت

ئه ی تۆ له ناو كێڵگه وه ردی له پی منا

چه نده ها جار چاوه كانی خۆت ئه چاند و 

خۆشه ویستیت ئه دووریه وه ؟

گیانه  له ناو ڕه وگه ی ڕه شی پرچی تۆدا

من ئه ستێره ی په نجه كانم ون كردووه 

منیش وه كو پاساریێ له  هێلانه ی لێوی تۆدا

هه زار به چكه  ماچی تێنووم جێ هێشتووه 

ئه وێستاكه  دووریت بۆته  چه ند شه پۆلێ

له ناو مانگی كپ هه ڵگه ڕای دڵی منا

بێ ده ریا ئه سووڕێته وه 

منیش بوومه ته  ڕووبار و

بێ هه وار ڕێگه  ئه بڕم و بێ كه نار سه رئه نێمه وه 

هه موو ئێواره  پاییزان

كه  خوێن له  له شم ئه تۆرێ 

دڵیش له  سیمای ته نیایی

سه رم له بیر، چاوانیشم له  بینایی

پێ ئه گرم و ئاسۆی یادم

له  ناو گه رمه  عه شقی تۆدا ئه هۆنمه وه 

خه م دڕنده ی برسی و قاتی به رئه دایه  پێده شته كان

بێ ده نگی چه م خه ره ندێك بوو

كلی مه رگی ئه كرده  چاو

منیش هه موو هه ست و نه ستم بوو به  فرمێسك

ڕژامه  ناو كه لێنی ماچی تۆراو و 

سایه قه ی یادی به جێماو

ئای كه  ئازیز گه وره تریت له وه ی كه وا

پشكۆی سووری بیره وه ریت 

وه ك ئاگردانێكی جێماو

هه ڵپوكێ و سه ر بنێته وه 

گیانه  هه موو ئێواره یه ك

كه  ده ستی یاد دێت و وه كو شه و سوارێ

سه رم له گه ڵ خۆیا ئه بات

دووریت ئه بێته  هۆنراوه  و

به چه می شانی غوربه تا دێته  خوارێ

ئاسۆ باران

1

شه و له  ده رگای دڵی خۆم دا

ڕووباره كان هه ور و خاكیان ڕائه ماڵی

ڕه زه كان ته رمی بارانیان هه ڵگرتبوو

شنه ی كه ژ و كێوه كانیش

شه و ڕه هێڵه ی ئه ستێره  بوون

به سه ر چۆڵی كیشوه ری ناو له شی منا

ئه هاتن و ئاوا ئه بوون

تۆش كڵافه ی نامه  و خه می هه وارێ بووی

پۆسته ی خوێنت له  ده ماری نه خشه ی منا

ئه وه ستاند و تاڵان ئه كرد

تۆش كه پرێكی كوێستانی ناو دڵی من بووی

خه می دونیا له ناو له پی تۆدا ئه مرد

2

ئه مشه و چرای چاوه كانم گرته  ده ست و

له  ده ریاچه ی لێكدانه وه ی بێ سنوورم

شه پۆلی سیمای تۆراوی تۆم دۆزیه وه 

به فری چاوی تۆی له  كێوی دڵ ئه كرد و

بۆ دیده نیت ئه توایه وه 

چیتر چاوت با فرمێسكی لێ نه نیشێ 

جیهان له  سێداره ی كپی

شه وانی ته م و تاریكی ڕائه پسكا

به ڵام ئه ویان پارچه  ئاسۆیه كی سوور بوو

به سه ر مێرگی بیره وه ریت سه مای ئه كرد، ئه خوڵایه وه 

3

شه و له  ده رگای دڵی خۆم دا

هه ور عاشقی هه وراز و چه مه كانی بادینانه 

ئاسمانی دوورى ڕائه خست

بۆ نامه یێ شنه ی ماندوو ئه نوشتاوه 

كێ ئه زانێ من جیهانم له ناو دڵم حه شارداوه 

4

تۆ چیت ئه وێ به م شه وه  تووش و نه هاته ؟

له م گۆڕه پانه  ئه گه ڕێم هه وارێكه 

هاوینان دڵم سێبه ری تیا ڕاو ئه كرد

بۆ چه تری خاك و سه ری من

خه ونی سه وزی تیا چه پك ئه كرد

گه نجینه ی تیا ئه دۆزیه وه 

بۆ هه ژارو لاته كانی ئه م وڵاته 

+ ئێ چیت ئه وێ هه رچی مابوو

له گه ڵ هه وره كان ئاوابوو

خاك

ئای ئه م خاكه  چه ند دڵگیره 

چۆن مرۆڤی فێره  عه شقی خۆر كردووه 

ئای ئه م خاكه  چه ند تێكه ڵی

چه می سووری خوێنم بووه 

بۆیه  دڵم وا گه وره یه  و

سه رانسه ری ئه م جیهانه ی هه ڵگرتووه 

شيوه ن

چاوه كانت دوو كۆتری خه مڕه وێن بوون

به ڵام خه میشیان زۆر پێ بوو

پێم نه وتی 

خۆشه ویستی ده ریایه كی گه لێ قووڵه 

پێم نه وتی هه یه  ئه ستێره یه  و جوانه 

به ڵام ئه ڕژێ و له بار ئه چێ

پێم نه وتی عاشق هه یه  ئه سووتێت و

هه شه  عه شقی له  یاد ئه چێ؟

زوێربوون

له  ده رگات دا

نه تئه زانی منیش وه ك تۆ بریندارم

بۆ یاخی بوویت؟ 

ڕاسته  كاتێ مناڵی ڕووت یاخی ئه بێ

پێسته ی دڵی خۆی جێ دێڵێ

جه ژنی له  دایكبوونی خۆی

به  مۆمی نینۆك ئه كێڵێ

به ڵام خۆ منیش ناچارم

مۆمێك نییه  له  ژووری سه رما 

گوڵ بێت و دایگیرسێنم

منیش په نجه ره یه ك نییه  بیكه مه وه 

هه تا دونیای تیا ببینم

خه ونى به هاران

1

عه شق

چوار په پووله 

بۆ مژینی شیله ی گوڵێ كه وتنه  جووڵه 

ئه وه نده  ده میان له  ده می ئه و گوڵه  نا

پاش ئه وه ی هه ر په پووله یێ

به  باڵكه وت و ده می سڕی

گوڵیش بوو به  په پووله یێ

له  شه ققه ی باڵی دا فڕی

2

به راوردێ

له  ته ك شاخێكی بچووكا 

كانیێ چاوی هه ڵێنا

كچێ هه روه ك په ری خوایی

قژی زه ردی دائه هێنا

كچ ئه ڵێ ئای ئه م كانییه  

چه ند بێگه رد و ڕوون و جوانه 

ئاخۆ ئه بێ ئه م كانییه  جوانتر بێ

یا ئه م كچه  خانه دانه ؟

3

دووری

ئه ی كچی دوور

هه ر چه ند ئه شزانم ئه ستێره 

هه وارێكه  وه كو دار و به رد و زه وی

وه كو خاك و خۆڵی ئێره 

به ڵام دووری شه وگارێكی پڕ له  ژانه 

به ڵام دووری ئاخ بۆ دووری

كه  چاوگه ی خه می ژیانه  

حه زێك

گه لێ ئه ستێره  ئێواران

حه ز ئه كه ن له  په نجه ره ی من 

هه ناسه ی شه و بخۆنه وه 

گه لێ چۆله كه ی ماندوبوو

ئه یانه وێ خه می دووری

له نێو كانی هۆنراوه ی من بشۆنه وه 

چه میش كاتێ كه  بارانی لێ نابارێ

له ناو چاوم دائه كه وێ

گیانه كه م زۆر كچیش هه یه 

گه ر هۆنراوه م كه زی هه ستیان دانه هێنێ

قه ت قه ت خه ویان لێ ناكه وێ

به ڵام ئازیز ئه و دڵه ی من پاساری ناو

دارستانی شاخ و داخه 

له  جۆڵانه ی غه ریبیدا چۆن ئه سره وێ؟

تۆش كه  كچی دارستان و شاخ و داخى

گه ر ئه ستێره ی هه موو دونیام لێ ببارێ

من هه ر نامه  بۆ نیگای سپیت ئه نێرم

له  فه رهه نگی نه خشه ی جوانی

من به ته نها نه خشه ی چاوت هه ڵئه بژێرم   

شه ونزا  

سه دان وه رزه  كچى خه مگين 

من ئه مه وێ تێكه ڵ به ده رياى هه ستت بم 

وه كو هاژه ى ڕووباره كان 

هه ڵكشێم و تێكه ڵ به  چه مى مه ستت بم 

من ئه مه وێ هه موو شه وێ 

بێم و له به ر تابلۆى چاووت 

دڵى ماندووم 

وه ك چۆله كه ى شه وى پڕ خه م دابكه وێ 

خه مه كانم له  نێو كاسه ى چاوانى تۆ 

بتوێته وه و گيان بسره وێ 

تۆش دووريت و دووريت گڕێكه  گشت شه وێ 

خه رمانه ى ئارامى ته مه ن ئه سووتێنێ 

دووريت شه پۆلى ده ريايه  

شه وان چراوگه ى هه ناسه ى بيره وه ريم 

پێئه كات و ئه خنكێنێ 

وه ره  گيانه  بێ هاوده م و بێ لانه مه  

ته نها منم شه وان پشكۆى خه مه كانم 

چۆله  چراى تاقانه مه 

